Kopja Informali ta' Sentenza

QORTI CIVILI
PRIM" AWLA

ONOR. IMHALLEF
GIANNINO CARUANA DEMAJO

Seduta ta' I-4 ta' Mejju, 2010

Citazzjoni Numru. 454/1995/1

Godwin Xerri bhala managing director fisem is-
socjeta Sea Malta Company Limited; u b’dikriet tal-5
ta’ Lulju 1999 Joseph Bugeja assuma I-atti tal-kawza
minflok Godwin Xerri bhala managing director fisem

is-soc¢jeta Sea Malta Company Limited

Versus

1. ll-Kontrollur tad-Dwana; 2. Carmelo sive Charles
Ellul Sullivan u Philip Azzopardi bhala diretturi fisem
is-so¢jeta J. Cachia Caruana Limited; u 3. Andrew
Ellul Sullivan u Joseph Ellul Sullivan bhala diretturi
f'isem is-soc¢jeta Tessons Limited

1. F'din il-kawza s-socjeta attrici qieghda tfittex ghad-
danni li garrbet b’konsegwenza ta’ mandati ta’ sekwestru
mahruga fuq talba tal-konvenut il-Kontrollur tad-Dwana
[“il-Kontrollur”] kontra z-zewg konvenuti |-ohra.

2. I¢-Citazzjoni tghid illi s-soc¢jeta attrici garret merkanzija
taht polza ta’ kariku numru 114 tal-25 ta’ Mejju 1992 ghall-

konvenuta J. Cachia Caruana Limited [“it-tieni konvenuta”]
fcontainer taghha [‘l-ewwel container”’], u garret ukoll
merkanzija taht polza ta’ kariku numru 121 tal-25 ta’ Mejju
1992 ghall-konvenuta Tessons Limited [“it-tielet
konvenuta”] fzewg containers li l-attrici kriet minghand
terzi [“it-tieni u t-tielet containers”].

3. Gara illi minhabba mandati ta’ sekwestru mahruga fuq
talba tal-Kontrollur kontra t-tieni u t-tielet konvenuta, I-
attrici  kienet mizmuma milli tiehu I-containers lura.
Minhabba fid-dewmien sabiex jintraddulha I-containers, I-
attrici garrbet danni li tghid illi jwiegbu ghalihom il-
konvenuti in solidum jew xort'ohra. Skond il-poloz ta’
kariku il-kontrollostallija, jew demurrage, mis-6 ta’ Gunju
1992 sal-31 ta’ Marzu 1995 (meta nfethet il-kawza) telghet
ghal hdax-il elf, tmien mija u hmistax-il lira (Lm11,815)
b’kollox — tlitt elef, disa® mija u tmienja u tletin lira
(Lm3,938) ghall-ewwel container, u sebat elef, tmien mija
u sebgha u sebghin lira (Lm7,877) ghat-tieni u t-tielet
containers — u baqghet ghaddejja sakemm il-containers
jinhelsu.

4. L-attrici sejhet lill-konvenuti b’ittra uffi¢jali tal-11 ta’” April
1994 sabiex iroddulu I|-containers u jersqu ghal-
likwidazzjoni u I-hlas tad-danni, izda ghalxejn. L-attrici
ghalhekk fethet din il-kawza u gieghda titlob illi I-qorti:

4.1.  tghid illi minhabba d-dewmien biex jintraddilha I-
ewwel container l-attrici garrbet danni li I-Kontrollur u/jew
it-tieni konvenuta jwiegbu ghalihom in solidum jew
xort'ohra;

4.2.  tghid illi minhabba d-dewmien biex jintraddulha t-
tieni u t-tielet containers I-attri¢i garrbet danni li [-Kontrollur
u/jew it-tielet konvenuta jwiegbu ghalihom in solidum jew
xort’ohra;

43. tillikwida d-danni li garrbet minhabba d-dewmien
biex jintraddilha |-ewwel container u |li ghalihom
ghandhom iwiegbu in solidum jew xort'ohra I-Kontrollur
u/jew it-tieni konvenuta;

4.4. tillikwida d-danni li garrbet minhabba d-dewmien
biex jintraddulha t-tieni u t-tielet containers u li ghalihom
ghandhom iwiegbu in solidum jew xort'ohra |-Kontrollur
u/jew it-tielet konvenuta;

45.  tikkundanna lill-Kontrollur u/jew lit-tieni konvenuta in
solidum jew xort'ohra jhallsu d-danni likwidati skond it-
tielet talba,

4.6. tikkundanna lill-Kontrollur u/jew lit-tielet konvenuta
in solidum jew xort’'ohra jhallsu d-danni likwidati skond ir-
raba’ talba;

4.7.  tikkundanna lill-Kontrollur u/jew lit-tieni konvenuta
sabiex iroddulha |-ewwel container fi zmien gqasir u
perentorju; u

4.8. tikkundanna lill-Kontrollur u/jew lit-tielet konvenuta
sabiex iroddulha t-tieni u tielet containers fi zmien qgasir u
perentorju.

5. Qieghda titlob ukoll l-ispejjez u l-imghax sa meta jsir il-
hlas.

6. ll-Kontrollur ressaq dawn I-e¢cezzjonijiet:

6.1. hu ma wettag ebda fatt illecitu quddiem I-attrici u
ma jwegibx ghad-danni; u

6.2. id-danni li gieghda titlob I-attri¢i huma konsegwenza
ta’ nuqqas taghha stess, meta nagset milli titlob illi I-qorti —
li tanht [-awtorita taghha huma mizmuma I-containers —
taghtiha s-setgha li tehodhom lura.

7. It-tieni konvenuta ressget dawn |-e¢cezzjonijiet:

7.1.  hija kienet fil-bidu garret merkanzija fugq l-ewwel
container taht il-polza numru 114, originalment intestata
lilha, izda nghatat istruzzjonijiet sabiex bhala ricevitur fuq
il-polza tissemma s-socjeta CSMR Trading Company
Limited meta |-container kien ghadu in transit; ghalhekk hi
ma ghandha ebda relazzjoni guridika mas-socjeta attrici;
7.2.  hi ma ghamlet ebda hsara lill-attri¢i, u ma jistax ikun
hemm solidarjeta passiva bejn il-konvenuti;

7.3.  kien il-Kontrollur li talab u kiseb illi I-container jigi
sekwestrat — dan jinghad dwar it-talba tal-attrici biex il-
container jintradd lilha;

7.4. ghalhekk it-talbiet tal-attrici safejn maghmula
kontrieha ghandhom jigu mi¢huda.

8. It-tielet konvenuta ma ressqitx ec¢ezzjonijiet u bagghet
kontumaci; it-talba taghha biex tiggustifika I-kontumacja
kienet michuda b’sentenza moghtija fid-19 ta’ Frar 2004.
9. B'dikriet tal-11 ta’ Ottubru 1995 inhatar perit legali
sabiex jirrelata dwar it-talbiet u I-e¢¢ezzjonijiet, u dan halef
ir-rapport tieghu fil-25 ta’ Jannar 2007.

10. Il-fatti li wasslu ghal din il-kawza sehhew hekk: s-
socjeta attrici garret merkanzija taht polza ta’ kariku
numru 114 tal-25 ta’ Mejju 1992 ghat-tieni konvenuta fl-
ewwel container, li hu taghha stess, u garret ukoll
merkanzija taht polza ta’ kariku numru 121 tal-25 ta’ Mejju
1992 ghat-tielet konvenuta” fit-tieni u t-tielet containers li
kriet minghand terzi. Dawn il-containers thattew minn fuq
il-bastiment Pinto fit-30 ta’ Mejju 1992 u nzammew taht il-
kustodja tal-Kontrollur. Fl-4 ta’ Gunju 1992 fuq talba tal-
Kontrollur inhare§ mandat ta’ sekwestru kontra t-tieni
konvenuta u iehor kontra t-tielet konvenuta biex tithares
pretensjoni tal-Kontrollur kontra I-konvenuti |-ohra ghal
“‘danni kagunati lir-rikorrent bhala rizultat ta’ agir doluz
konsistenti fuzu ta’ timbri foloz u fimportazzjoni illegali
matul is-snin 1990 u 1991”. Dawn il-mandati kien notifikat
lis-socjeta attri¢i dakinhar stess li nhargu.

11. Fil-11 ta’ Gunju 1992 I-attri¢i kienet mitluba tbiddel
ir-ricevitur fuq il-polza ta’ kariku numru 114 sabiex il-
merkanzija tinghata lil terzi flok lit-tieni konvenuta. L-attriéi
izda ma mxietx fuq din it-talba ghax il-merkanzija kinet
milquta bis-sekwestru.

12. Wara li ghalxejn kemm-il darba sejhet lill-Kontrollur
biex ihalliha tiehu I-containers, is-socjeta attrici b’ittra
uffi¢jali tal-11 ta’ April 1994 sejhet lit-tliet konvenuti sabiex
minnufih iroddulha t-tliet containers u sabiex jersqu ghal-
likwidazzjoni u I-hlas tad-danni. B'ittri tat-2 ta’ Marzu 1995
u tas-6 ta’ Marzu 1995 rispettivament, it-tieni u t-tielet
konvenuti taw il-kunsens taghhom sabiex [-attri¢i tithalla
tiehu I-containers. Billi, izda, sat-30 ta’ Marzu 2005 il-
containers kienu ghadhom ma nghatawlhiex, I-attrici
dakinhar fethet il-kawza tallum.

13. Fis-17 ta’ Lulju 1995 il-kontrollur b’'nota fl-atti tal-
mandati irrinunzja ghall-effett tal-istess mandati safejn
jolgtu lit-tliet containers. Minkejja dan I-attri¢i xorta ma
setghetx tiehu I-containers billi dawn kienu ghadhom
mimlija bil-merkanzija. Din il-merkanzija kienet hwejjed
tal-ikel i, billi kien ghadda hafna Zzmien fughom, ma
baqghux tajba ghall-ikel, u ghalhekk id-Dipartiment tas-
Sahha ma halliex li jittiendu I-containers gabel ma tkun
ingerdet il-merkanzija.

14. Ghandu jinghad ukoll illi b’sentenza moghtija fl-20
ta’ Marzu 2003 il-Qorti tal-Appell Kriminali sabet lid-

diretturi tat-tieni u t-tielet konvenuti hatja ta’ diversi reati
marbuta mal-importazzjoni ta’ merkanzija.

15. L-attri¢i gieghda issa ffittex ghad-danni li garrbet
meta kienet im¢ahhda mill-containers li ngabdu bis-sahha
ta’ mandati ta’ sekwestru mahruga fuq talba tal-Kontrollur
kontra z-zewg konvenuti I-ohra. [lI-Kontrollur kien talab il-
hrug ta’ dawk il-mandati biex ihares pretensjoni kontra z-
zewq konvenuti I-ohra msejsa fuq dak li hu gies bhala
ghemil doluz taghhom. Ghalkemm jidher, ghall-ingas
ghall-ghanijiet tad-dritt penali, illi t-tieni u t-tielet
konvenuta, permezz tad-diretturi taghhom, tassew kienu
hatja ta’ dak I-ghemil doluz, il-gorti tagbel mal-konkluzjoni
tal-perit legali illi huwa [|-Kontrollur, u mhux iz-zewg
konvenuti |-ohra, li jahti ghad-danni li garrbet I-attrici.

16. Fil-fatt kien il-hrug tal-mandat fuq talba tal-
Kontrollur, jew, ahjar, l-esekuzzjoni tal-mandat fuq hwejjeg
tal-attrici, u mhux I-ghemil doluz taz-zewg konvenuti I-
ohra, li ghamel hsara lill-attrici. ll-Kontrollur seta’ kien
gustifikat li jitlob il-hrug tal-mandat, u I|-fatti juru illi x’aktarx
kellu ragun fil-pretensjoni tieghu kontra I-konvenuti I-ohra;
dan izda jaghtih jedd illi jagbad proprjeta tal-konvenuti |-
ohra u mhux dik tal-attrici. Hekk kif kien mgharraf illi
ngabdet proprjeta li ma Kkinitx tad-debituri tieghu, il-
Kontrollur kien imissu minnufih heles dik il-proprjeta.
Minflok, dan ghamlu biss fis-17 ta’ Lulju 1995, wara i
kienet infethet il-kawza tallum.

17. L-eccezzjoni tal-Kontrollur li hu ma wettaq ebda att
ille¢itu quddiem l-attri¢i hija ghalhekk mi¢huda.

18. lz-zewg socjetajiet konvenuti, min-naha I-ohra,
ghalkemm b’ghemilhnom setghu taw raguni ghall-hrug tal-
mandati kontriehom, ma kellhom ebda sehem fl-
esekuzzjoni ta’ dawk il-mandati fuq hwejjeg tal-attrici.
Anzi, jidher illi, meta mitluba, taw il-kunsens taghhom
(safejn dan kien mehtied) biex jinhelsu |-containers.

19. ll-qorti tagbel ukoll mal-konkluzjoni tal-perit legali illi
z-zew(q socjetajiet konvenuti langas ma huma marbuta i
jhallsu danni kuntrattwali fil-forma ta’ demurrage. Tassew
illi kellhom I-obbligazzjoni li jroddu |-containers fiz-zmien
miftiehem u fin-nuggas ihallsu d-danni kuntrattwali; izda,
kif rajna, in-nuqqgas li jroddu |-containers ma sehhx bi htija
taghhom izda bi htija ta’ min kiseb il-hrug ta’ mandat fuq
hwejjeg li ma kinux tad-debitur. Ghalhekk, kif sewwa qal

il-perit legali, ighodd ghall-kaz dak li jghid I-art. 1133 tal-
Kodici Civili.

20. Ghal dawn ir-ragunijiet huwa biss il-Kontrollur i
ghandu jwiegeb ghad-danni li garrbet I-attrici. Dawn ma
humiex danni kuntrattwali — ghax ma kien hemm ebda
kuntratt bejn I-attri¢i u I-kuntrattur — izda danni ex delicto.
21. Qabel ma nghaddu ghal-likwidazzjoni tal-danni
jehtieg li nqgisu I|-e¢cezzjoni tal-Kontrollur li tghid
effettivament illi l-attrici ma ghamlitx bizzejjed biex
tnaggas id-danni ghax ma talbitx lill-qorti biex tehles
hwejjigha mill-effetti tal-mandat. Il-qorti tagbel ukoll mal-
konkluzjoni tal-perit legali illi din I-e¢¢ezzjoni ma hijiex
gustifikata. ll-containers intlaqtu b’mandat ta’ sekwestru,
mhux b’mandat ta’ gbid; qgatt ma gew depozitati u
ghalhekk inzammu mhux taht l|-awtorita tal-qorti izda
fidejn is-sekwestratarju li, fil-kaz tallum, kien il-Kontrollur
stess ghax il-containers inzammu d-Dwana. L-effett ta’
mandat ta’ sekwestru hu illi “jordna lis-sekwestratarju li ma
jhallasx jew ma jaghtix lid-debitur, jew lil xi persuna ohra,
i-flus jew il-hwejjeg li jistghu jinsabu ghandu u li huma
tad-debitur”. llI-Kontrollur ghalhekk ma kien jehtied ebda
ordni tal-qgorti biex jitlag il-containers minn idejh u jzomm
biss dak li kien fihom.

22. Din |-e¢c¢ezzjoni ukoll hija ghalhekk mi¢huda.

23. Nghaddu issa ghal-likwidazzjoni tad-danni. Dawn
id-danni huma n-nefqa li kellha u gieghda jkollha taghmel
|-attrici biex tikseb containers ohrajn flok dawk li giet
im¢ahhda minnhom; effettivament dan huwa hlas per
diem biex jinkrew containers ohrajn. Wara li gieset sew il-
kalkoli tal-perit legali I-qorti tagbel maghhom u tillikwida t-
telf li garrbet I-attrici fis-somma ta’ sittax-il elf, hames mija
u tmienja u erbghin dollaru amerikan ($16,548), li, bil-
kambju tallum, jiswex dags tnax-il elf, erba’ mija u tmintax-
il euro (€12,418).

24. Ghal dawn ir-ragunijiet il-qorti hekk taqta’ din il-
kawza: tichad it-talbiet tas-socjeta attri¢i safejn maghmula
kontra I-konvenuti J. Cachia Caruana Limited u Tessons
Limited u tilgaghhom safejn maghmula kontra |-konvenut
Kontrollur tad-Dwana: tghid illi I-Kontrollur tad-Dwana
ghandu jwiegeb ghad-danni li garrbet I-attri¢i, li geghdin
jigu likwidati fis-somma ta’ tnax-il elf, erba’ mija u tmintax-
il euro (€12,418), u tikkundannah ihallas lill-attri¢i d-danni

hekk likwidati, flimkien mal-imghaxijiet relativi millum;
tikkundannah ukoll minnufih irodd lis-socjeta attrici t-tliet
containers imsemmija fi¢-Citazzjoni.

25. L-ispejjez tat-tieni u t-tielet konvenuta ghandha
thallashom is-socjeta attrici; I-ispejjez |-ohrajn kollha
ghandu jhallashom il-Kontrollur.

< Sentenza Finali >

